
Introducién:

Este protocolo é un documento complementario ¢ Cddigo de Conduta e de Etica de
Solidariedade Internacional de Galicia (en diante, "SIG”), abarca todos os ambitos de
intervencion da ONG e é de obrigado cumprimento por parte da organizacion e todos os seus
membros.

2. Obxectivo:

O obxectivo deste protocolo é establecer os procedementos e os comportamentos do persoal a
servizo da ONG, sexa contratado, colaborador, voluntario, prestador de servizos ou provedor,
para cumprir cos maximos estandares de ética e transparencia nas suas intervenciéns no ambito
Humanitario, segundo establecen o CICR, as NNUU, BOTO e as normas HAP.

Para iso, Solidariedade Internacional de Galicia:

(i)
(ii)

(iii)

(iv)

(v)

(vi)

(vii)

Asigna fondos baseados na avaliacion das necesidades e promove o obxectivo comun,
que é responder dun xeito integral 4s necesidades humanitarias.

Promove a participacion das beneficiarias e beneficiarios, para a definicidn,
implementacion e avaliacidn de acciéns.

Durante a accion, apela & capacidade local e reforzandoa, respectando a cultura,
estrutura e tradiciéns das comunidades e paises onde se levan a cabo as accidns,
salvagardando asi mesmo os dereitos das beneficiarias e beneficiarios de que se trate.
Asegura "tolerancia cero" da explotacién e violencia sexual (en diante, "EVS") a través de
mecanismos de Prevencion, de Informe e Reaccion eficaces e coordinados, coherentes
coa esencia dos Seis Principios Basicos do Comité de IASC en EVS.

Esforzase na definicidén e implementacién de medidas para promover o vinculo entre
axuda de urxencia, rehabilitacion e desenvolvemento, co fin de axudar as persoas
afectadas a recuperar un nivel minimo de autosuficiencia, tendo en conta os obxectivos
de desenvolvemento a longo prazo e reforzando a resiliencia na medida do posible.
Colabora na construcion de capacidades das comunidades afectadas, co fin de previr ou
limitar as crises humanitarias futuras, asi como para axudar a estas comunidades a
prepararse e responder.

Ofrece unhas condicions laborais xustas para o persoal traballador humanitario,
voluntario ou asalariado, prestando especial atencion & sta seguridade no terreo e, na
medida do posible, ao seu desenvolvemento profesional.

mesmo, no marco da xestidén transparente e o bo goberno, SIG xestionard os fondos

humanitarios segundo os seguintes criterios:

(i)

(ii)

(iii)
(iv)

3.

Garantindo os procedementos de contratacidén, para que sexan consistentes cos
principios e procedementos dos contratos adxudicados no marco das operacions de
axuda humanitaria financiadas polos grandes donantes humanitarios como BOTO e
OCHA.

Establecendo como procedemento un control interno eficaz e rigoroso da
administracion do sistema das accions, tratando con respecto os valores éticos e
humanitarios, a separacion real de tarefas e pofiendo en marcha mecanismos
apropiados para a xestién de riscos, que identifican os riscos e as respostas a aplicar a
estes mesmos.

Utilizando un sistema de contabilidade que sexa preciso, completo e puntual.
Garantindo o acceso en calquera momento a toda a informacién relevante que permita
unha xestion das acciéns adecuada no tempo oportuno, asi como unha trazabilidade de
auditoria.

Principios Humanitarios

SIG incorpora os principios do DIH asi como as normas establecidas no marco normativo
internacional de Accién Humanitaria. A presente proposta rexerase na sla execucion polo
escrupuloso respecto e cumprimento destes principios:

Humanidade: Adoptaranse todas as medidas posibles para evitar ou aliviar o sufrimento
humano provocado por catastrofes, conflitos e situacidéns de urxencia ou crises esquecidas.
Todas as persoas tefien dereito a recibir proteccion e asistencia.

Neutralidade: Entendida no marco do enfoque de “Accién sen Dano” como a abstencién de
comportamentos e accidéns que supofian colocar en risco a operacion, a seguridade e
integridade da poboacidon civil & que se presta a asistencia e proteccién. SIG non se
posicionara publicamente en favor dunha parte do conflito.

Imparcialidade: a axuda proporcidnase as persoas en funcién das sudas necesidades, non en
funcidon de calquera outro criterio que supofia discriminacién por raza, sexo, ou ideoloxia
politica.

Independencia: SIG desempefiara as suas funcions sobre a base das sUas propias decisions,
4 marxe de condicionamentos politicos. A informacion do proxecto serd manexada coa
prudencia que esixe o contexto e de acordo és procedementos previstos nos clisteres de
NNUU, sustentaran accidons de sensibilizacién e testemufio levadas a cabo en diferentes
ambitos (rexional, nacional e internacional). SIG realizara diagndsticos en base & recolleita
de datos que serdn en todo momento contrastados de xeito independente.

*  Participacion das persoas damnificadas: A participacién é un elemento crave para todas as
intervencions de SIG, por iso, durante a sla execucion, pofieranse en marcha mecanismos
para medir en efecto unha participacion de grupos diferentes (persoas con diversidade
funcional, persoas maiores, nenos e nenas, homes e mulleres).

e Incidencia e Testemufio: en cada intervencion realizase un traballo de testemufio/incidencia
sobre os dereitos das persoas afectadas, sen que isto implique infrinxir o principio de
imparcialidade.

4. Cobdigo de conduta do persoal contratado en proxectos de AH:

O persoal contratado por SIG, que presta 0s seus servizos ou que estd empregado pola
contraparte local dos proxectos, deberd respectar a seguinte conduta:

Disposicidns contra o terrorismo e a prostitucion: Todo o persoal traballador de SIG debe
certificar que non ten cofiecemento, non procurou nin procurara, conscientemente da violacién
das regras, asistencia material ou con outros recursos a unha persoa ou organizacion que incite,
planifique, apoie, participe ou participase nun acto de terrorismo. Se se establecese a
participacién dun axente, empregado ou voluntario en calquera actividade terrorista ou ligada a
prostitucién, o seu contrato de traballo, de prestacién ou provision de servizos, ou convencién
de voluntariado extinguirase inmediatamente sen dereito a ningunha indemnizacién prevista no
mesmo. Toda suma percibida anteriormente serd reembolsada a SIG.

Clausula anticorrupcién: Toda persoa traballando con SIG comprométese a non ofrecer a
terceiros, non solicitar, non aceptar ou obter promesas a si mesmo ou a outras e outros, directa
ou indirectamente agasallos ou outros beneficios, considerados como unha practica ilegal ou de
corrupcion.

Disposicions de alerta sobre fraude e conduta indebida: Todo axente de SIG ten a obrigacidon de
velar por e garantir un uso honesto e transparente dos recursos postos a disposicion pola
organizacién e 0s seus socios e socias, comprometéndose a denunciar os casos de fraude,
discriminacion, explotacién, malversacién, acoso sexual e laboral e calquera outra conduta
contraria aos codigos e valores de SIG. Para iso, SIG dispén dun sistema de informacién e alerta
para contactar e falar co supervisor ou supervisora apropiado e/ou enviar unha mensaxe de xeito
seguro e confidencial. As denuncias serdn feitas de xeito andénimo e as investigacidns levaranse
a cabo de xeito completamente confidencial.

Disposicidns sobre drogas no lugar de traballo: Todo axente de SIG comprométese a difundir
amplamente as disposiciéns ligadas aos estupefacientes nos lugares de traballo, asi como cos
socios e socias cos que SIG traballa. SIG debe asegurar que a disposicion sobre Drogas e
estupefacientes serd entregada a todo o persoal, asi como as socias e aos socios que traballan
na realizacion das actividades no terreo.

A disposicion sobre Drogas e estupefacientes debe conter os seguintes elementos sen contravir
a Lei nacional do lugar onde se estean levando a cabo as acciéns:

a) A fabricacién, a venda e o uso/consumo de estupefacientes no lugar de traballo queda
terminantemente prohibido.

b) O non respecto a estas normas por parte dos axentes de SIG se tipificardan como Leves,
Graves e moi Graves.

c) Assancidns seran acordes & tipificacion da violacion da norma:

i) SANCIONS A FALTAS LEVES: o/a responsable inmediato/a da persoa que incorre neste
tipo de faltas, fai unha chamada de atencion en privado de forma verbal e escrita,
asinando a persoa un acta de acordo na que se compromete a cumprir dita
responsabilidade.

ii) SANCIONS A FALTAS GRAVES: Amoestacién Econdémica /Suspensién laboral/
Despedimento segundo a gravidade do Caso.

iii) SANCIONS A FALTAS MOI GRAVES: Separacion Temporal do Cargo / Despido Inmediato
do Cargo.

O traballo dos nenos e nenas: Todo axente de SIG declarard e garantird que nin el nin as
entidades afiliadas ou asociadas baixo o seu control utilizan o traballo infantil como método de
fabricacién, producién, acondicionamento, distribucién ou venda do produto que sexa. Todo o
persoal de SIG entende que se trata dunha disposicion fundamental da organizacion e cuxa
violacién darfa a SIG a capacidade de rescindir calquera convenio ou contrato xa asinado sen
ningun tipo de indemnizacion.

En relacién as MINAS, todo o persoal de SIG declarard e garantird que nin el nin as entidades
afiliadas ou asociadas baixo o seu control estan involucradas na venda ou fabricacién de minas
antipersoas ou compofientes empregados na fabricacion das mesmas. O persoal e os socios de
SIG entenden que se trata dunha disposicién fundamental nos principios da organizacién e cuxa
violacion dard a SIG a capacidade de rescindir o contrato inmediatamente e sen ningun tipo de
indemnizacion.

Calquera axente de SIG comprométese a aplicar as normas de conduta do xeito mais rigoroso,
asegurandose que os equipos e bens, asi como os fondos que sexan entregados a SIG no marco de
calguera contrato:

1)
2)

3)

Non seran utilizados por organizaciéns asociadas ao terrorismo.

Non seran transferidos polo provedor a unha persoa ou organizacidén que figure na lista de
mantida polo Comité do Consello de Seguridade da ONU en base 4 Resolucién 1267 (1999).
Non seran utilizados, no marco dos fondos provistos por SIG aos seus socios ou socias co
obxectivo de levar a cabo pagos a persoas ou organizacions para a importacion de mercancias
se estes pagos ou importacions estivesen prohibidos polo Consello de Seguridade da ONU.



